
im Steirischn drin, in Tirol und Karntn rc. is
der Tag so heilt wia ban ins Lepoldi. Soda, iatz
fan mors. Laßts Enk vo da Sunn nöt z'viel
schmeicheln und lögts Enk nöt an, als wann
Pedar und Pauli schan da wa!
Sechts, wia d' Scherrmäus schan afwülln? Eah

Wintaquatier wird eah z' eng und da — schauts
den Wurm an! Wiar a arbat und schlangelt, damit
ar in Schneckn dort vürkimmt. Kemmts her, gehn
ma da nah da Leitn! Ganz vastöckt intan Lab"
guckt a Schneekatherl vüra, aba nu schena, schauts,
fan schan d' Schneeglöckal dort in da Lahn. D'
Vögl haltn schan Probn, daß s' kunstförti sän mit
eahn Gsang, wann da Früahling sein Einzug ao-
halt't oda wann f in Moa° eah greßas Konzert
göbn. 's Graserl sticht vüra und ban Hausgartn
is schan da greasammatane Töppich asbroat't,
netta schad is 's, daß d' Hendl dort eahn Gfraß
suachan und dabei da Natur ihr Gwandl an¬
schmutzn .

Aah, da schauts, nah 'n Zaun stehngan Feigerl!
Grad dort und da oans, schen in Schattn und völli
vastöckt — brockts es ao! Z'grundgehn müassn s'
ollweil, denn 's Wern und Vagehn is an alts
Weltgsötz. Da Gruh muaß Dih gfreun vo den
Bleamal und sei' Wösn sei' oanfachs — o, wanns
nar doh übarall blüahat!
Von Häuslmann d' Hauskatz liegt in da Sunn

* Laub. Mai.


	-

